
hayagrIvapaTalam

હયગ્રીવપટલમ્

શ્રીગણેશાય નમઃ ।
હયશિરઃ પદં ઙેન્તંહૃદયં ચ સમુદ્ધરેત્ ।
સ્વબીજાદિમહામન્ત્રશ્ચતુર્વર્ગફલપ્રદઃ॥
અસ્ય હયગ્રીવાષ્ટાક્ષરમન્ત્રસ્ય બ્રહ્મા ઋષિરનુષ્ટુપ્છન્દઃ
શ્રીહયગ્રીવરૂપી વિષ્ણુર્દેવતા મમાભીષ્ટકામનાસિદ્ધયર્થે જપે વિનિયોગઃ॥
બ્રહ્મણે ઋષયે નમઃ શિરસિ ।
અનુષ્ટુપ્છન્દસેનમો  મુખે ।
શ્રીહયગ્રીવરૂપિણ્યૈ વિષ્ણુદેવતાયૈ નમો હૃદિ ।
અથ કરાઙ્ગન્યાસૌ  ।
હ્રાં  અઙ્ગુષ્ઠાભ્યાં  નમઃ ।
હ્રીં   તર્જનીભ્યાં નમઃ ।
હ્રૂં  મધ્યમાભ્યાં નમઃ ।
હ્રૈં  અનામિકાભ્યાં નમઃ ।
હ્રૌં  કનિષ્ઠિકાભ્યાં નમઃ ।
હ્રઃ  કરતલકરપૃષ્ઠાભ્યાં નમઃ ।
એવં હૃદયાદિ ।
તતો ધ્યાનમ્ ।
શરચ્છશાઙ્કપ્રભમશ્વવક્ત્રમ્મુક્તામયૈરાભરણૈઃપ્રદીપ્તમ્ ।
રથાઙ્ગશઙ્ખૌ  ધૃતવાહયુગ્મં વિદ્યાખ્યમુદ્રાન્યકરં નમામિ॥
એવં ધ્યાત્વા માનસૈઃ સમ્પૂજ્ય શઙ્ખસ્થાપનં
કૃત્વા  પીઠપૂજાં વિધાય તદ્યથા
મૂલાધારે ૐ મણ્ડૂકાય નમઃ ।
સ્વાધિષ્ઠાને ૐ કાલાગ્નિરુદ્રાય નમઃ ।
નાભૌ ૐ પ્રકૃત્યૈ નમઃ ।

હૃદિ ૐ હ્રીં  આધારશક્ત્યૈ નમઃ ।
કૂર્માયા નમઃ । અનન્તાય નમઃ । વારાહાય નમઃ ।
પૃથિવ્યૈ નમઃ । સુધાસિન્ધવે નમઃ ।
નવરત્નદ્વીપાય નમઃ । જાતવનાય તન્મધ્યે મણિમણ્ડપાય
તન્મધ્યે કલ્પવૃક્ષાય નમઃ । તદધો રત્નવેદિકાયૈ નમઃ ।
તદુપરિ સ્વસિંહાસનાય   નમઃ । તદુપરિશ્વેતાતપત્રાય નમઃ ।
સિતચામરાભ્યાં નમઃ । તાલવૃન્તાભ્યાં નમઃ । વિમલાદર્શાય નમઃ ।
તતો મુખપાર્શ્વનાભિવામપાર્શ્વેષુ ધર્મજ્ઞાનવૈરાગ્યૈષ્વર્યાન્
દક્ષિણાંશતદૂર્વામોરુતદંશેષુ અધર્માજ્ઞાનાવૈરાગ્યાનૈશ્વર્યાન્
અનન્તાય નમઃ । સર્વતત્ત્વાય નમઃ । પદ્માય નમઃ ।આનન્દકન્દાય નમઃ ।
સંવિન્નાલાય નમઃ । પ્રકૃતિમયપત્રેભ્યો  નમઃ ।
વિકારમયકેસરેભ્યો નમઃ ।
પઞ્ચાશદ્વર્ણબીજાઢ્યકર્ણિકાયૈ 
અં અર્કમણ્ડલાય દ્વાદશકલાત્મને નમઃ ।
ઓં સોમમણ્ડલાય ષોડશકલાત્મને નમઃ ।
વં વહ્નિમણ્ડલાય મણ્ડલાત્મને નમઃ ।
સં સત્ત્વાય નમઃ । રં રજસે નમઃ । તં તમસે નમઃ ।
ઓંઆત્મને અં અન્તરાત્મને નમઃ । પં પરમાત્મને નમઃ ।
હ્રીં   જ્ઞાનાત્મને પીઠશક્તિં  ન્યસેત્ ।
કેસરેષુ મધ્યે ચ પૂર્વાદિક્રમેણઓં વિમલાયૈ નમઃ ।
એવં ઉત્કર્ષિણ્યૈ   નમઃ । જ્ઞાનાયૈ નમઃ । ક્રિયાયૈ નમઃ ।
યોગાયૈ ણમઃ । પ્રભ્વૈ નમઃ । સત્યાયૈ નમઃ । ઈશાનાયૈ નમઃ ।
અનુગ્રહાયૈ નમઃ । તદુપરિ ૐ નમો ભગવતે વિષ્ણવે સર્વભૂતાત્મને
વાસુદેવાય સર્વાત્મસંયોગયોગપીઠાત્મને નમઃ ।
ઇતિ પીઠપૂજાં કૃત્વા  પુનર્ધ્યાત્વાઽઽવાહનાદિપઞ્ચપુષ્પાઞ્જલિદાનપર્યન્તં
પૂજાં વિધાયાવરણપૂજામારભેત્ ।
તત્રાઙ્ગૈઃ  પ્રથમાવરણમ્॥
પ્રજ્ઞાહયગ્રીવાય નમઃ । મેધાહયગ્રીવાય નમઃ । સ્મૃતિહયગ્રીવાય નમઃ ।
વિદ્યાહયગ્રીવાય નમઃ । લક્ષ્મીહયગ્રીવાય નમઃ । વાગીશહયગ્રીવાય નમઃ ।
વિદ્યાવિશાલહયગ્રીવાય નમઃ । નાદવિમર્દહયગ્રીવાય નમઃ ।
ઇત્યષ્ટભિર્દ્વિતીયમ્  ॥

લક્ષ્મીસરસ્વતીરતિ-પ્રીતિ-કીર્તિ  -કાન્તિ-તુષ્ટિ પુષ્ટિભિસ્તૃતીયમ્॥
કુમુદાદિભિર્ગજૈશ્ચતુર્થમ્॥
ઇન્દ્રાન્દિભિઃ પઞ્ચમમ્॥
તતો ધૂપાદિવિસર્જનાન્તં કર્મ સમાપયેત્ ।
અસ્ય પુરશ્ચરણં ચતુર્લક્ષં જપઃ ।
તથાચ-વેદલક્ષં જપેન્મન્ત્રં દશાંશં જુહુયાત્તતઃ॥
આજ્યેન તદ્દશાંશહોમઃ॥
ઇતિ હયગ્રીવપટલં સમાપ્તમ્

